
1. Ներածական մաս

	
Հաշվեքննության հիմքը
	
	ՀՀ հաշվեքննիչ պալատի 2022թ. դեկտեմբերի 22-ի թիվ 255-Ա որոշում


	Հաշվեքննության օբյեկտը

	
	Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտե (այսուհետ՝ Կոմիտե)


	Հաշվեքննության առարկան
	
	2022 թվականի պետական բյուջեի տարեկան մուտքերի ձևավորման և ելքերի իրականացման կանոնակարգված գործունեություն


	Հաշվեքննության առարկայի չափանիշները
	
	ՀՀ ջրային օրենգիրք, ՀՀ օրենք «Ջրօգտագործողների ընկերությունների և ջրօգտագործողների ընկերությունների միությունների մասին», ՀՀ օրենք «Հայաստանի Հանրապետության ջրի ազգային ծրագրի մասին», ՀՀ օրենք «Ջրի ազգային քաղաքականության հիմնադրույթների մասին», ՀՀ կառավարության 2021 թվականի դեկտեմբերի 23-ի թիվ 2121-Ն որոշում, ՀՀ կառավարության 2017 թվականի մայիսի 4-ի թիվ 526-Ն որոշում, ՀՀ կառավարության 2003 թվականի դեկտեմբերի 24-ի թիվ 1937-Ն որոշում, ՀՀ կառավարության 2002 թվականի հոկտեմբերի 17-ի թիվ 1678-Ն որոշում, ՀՀ կառավարության 2014 թվականի դեկտեմբերի 18-ի թիվ 1444-Ն որոշում


	Հաշվեքննությունն ընդգրկող ժամանակաշրջանը
	
	2022թ. հունվարի 1-ից մինչև 2022թ. դեկտեմբերի 31-ը ներառյալ




	Հաշվեքննության կատարման ժամկետը
	
	2023թ. հունվարի 23-ից մինչև 2023թ. ապրիլի 30-ը ներառյալ



	Զննման և դիտարկման կատարման ժամկետը
	
	2023թ. փետրվարի 13-ից մինչև 2023թ. մարտի 17-ը ներառյալ



	Հաշվեքննության մեթոդաբանությունը
	
	Հաշվեքննությունն իրականացվել է պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն, իրականացվել է ֆինանսական և համապատասխանության հաշվեքննություն, որի ընթացքում կիրառվել են զննման, դիտարկման, հարցման, արտաքին հաստատման, վերլուծական, վերահաշվարկի և վերակատարման ընթացակարգեր


	Հաշվեքննություն իրականացնող կառուցվածքային ստորաբաժանում
	
	Հաշվեքննությունն իրականացվել է ՀՀ հաշվեքննիչ պալատի երկրորդ վարչության կողմից, որի աշխատանքները համակարգում է Հաշվեքննիչ պալատի անդամ Արմեն Գևորգյանը


2. 
Ամփոփագիր
Կոմիտեի 2022թ. պետական բյուջեի տարեկան պլանը կազմել է 43,961,095.00 հազ. դրամ, տարեկան ճշտված պլանը՝ 31,208,539.20 հազ. դրամ, փաստը՝ 29,094,586.40 հազ. դրամ։
«Ոռոգման ոլորտի ֆինանսական կայունության բարելավման» ռազմավարությունը ավարտվել է 2021թ.-ին։ Հաշվեքննությունն ընդգրկող ժամանակահատվածի և առաջիկա տարիների համար ռազմավարությունը բացակայում է։ Արձանագրվել է անհամապատասխանություն «Հայաստանի Հանրապետության ջրի ազգային ծրագրի մասին» օրենքի հոդված 32-ով սահմանված դրույթի՝ «Կարճաժամկետ, միջնաժամկետ և երկարաժամկետ միջոցառումների փուլային ծրագիրը Հայաստանի Հանրապետության կառավարության սահմանած կարգով ենթակա է պարբերաբար թարմացման…», և ՀՀ կառավարության 08.01.2009թ. թիվ 33-Ն «Հայաստանի Հանրապետության ջրային ոլորտի հիմնախնդիրների լուծմանն ուղղված ծրագրի իրականացման կարճաժամկետ, միջնաժամկետ և երկարաժամկետ միջոցառումների փուլային ծրագրի պարբերաբար թարմացման կարգը և միջոցառումների իրականացման փուլային ծրագիրը հաստատելու մասին» որոշման հավելված 1-ի 9-րդ կետով սահմանված պահանջի՝ «Միջոցառումների ծրագիրը թարմացվում է յուրաքանչյուր 6 տարին մեկ անգամ, եթե անհրաժեշտություն չի առաջանում ավելի շուտ թարմացման համար», նկատմամբ:
 «1004-11001 Ոռոգում-ջրառ իրականացնող կազմակերպություններին ֆինանսական աջակցության տրամադրում», «1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում», «1004‑31001 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում», «1004-31005 Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում», «1017‑11001 Արփա-Սևան թունելի ընթացիկ շահագործում և պահպանում», «1017‑21001 Արփա-Սևան ջրային համակարգի տեխնիկական վիճակի բարելավում» և «1212-12003 Պետական աջակցություն սահմանամերձ համայնքներին»  միջոցառումների փաստաթղթերի՝ կատարողական ակտերի, հարկային հաշիվների, միջանկյալ վճարման հայտերի և վճարման անդորրագրերի ուսումնասիրության արդյունքում անհամապատասխանություններ և խեղաթյուրումներ չեն հայտնաբերվել։
«Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» ՀՀ կառավարության 2021թ. դեկտեմբերի 23-ի թիվ 2121-Ն որոշմամբ Կոմիտեն հանդիսանում է ՀՀ տարածքային կառավարման և ենթակառուցվածքների նախարարության (այսուհետ՝ ՀՀ ՏԿԵՆ) բյուջետային հատկացումների ստորադաս կարգադրիչ (կատարող), սակայն Կոմիտեին ջրօգտագործողների ընկերությունների (այսուհետ՝ ՋՕԸ), «Ջրառ» ՓԲԸ-ի, Հայաստանի տարածքային զարգացման հիմնադրամի, «Արփա-Սևան» ՓԲԸ-ի կողմից ներկայացված կատարված աշխանաքների վերաբերյալ հաշվետվությունների արժանահավատության նկատմամբ մոնիտորինգ չի իրականացվում, հստակ հսկողական մեխանիզմներ չեն կիրառվում։
2022թ. հունվարի 1-ի դրությամբ բոլոր ՋՕԸ-երի դեբիտորական պարտքը կազմել է 24,558,421.0 հազ. դրամ, իսկ դեկտեմբերի 31-ի դրությամբ՝ 26,646,736.0 հազ. դրամ։ Տարվա սկզբի համեմատ դեբիտորական պարտքը աճել է 2,088,315.0 հազ. դրամով կամ 9%-ով: Կրեդիտորական պարտքը տարվա սկզբի դրությամբ կազմել է 1,998,824.0 հազ. դրամ, իսկ տարվա վերջի դրությամբ՝ 2,562,696.0 հազ. դրամ։ Տարվա սկզբի համեմատ կրեդիտորական պարտքը աճել է 563,872.0 հազ. դրամով կամ 28.2%‑ով: Տարվա ընթացքում ՋՕԸ-երի ջրամատակարարման դիմաց հասույթը կազմել է 6,708,635.76 հազ. դրամ: 31.12.2022թ.-ի դրությամբ գանձումը մատակարարված ոռոգման ջրի դիմաց կազմել է 4,584,355.0 հազ. դրամ կամ հասույթի 68.3 %-ը:



3. Հաշվեքննության հիմնական արդյունքներ

Հաշվեքննության ընթացքում ստացվել է բավարար տեղեկատվություն՝ հաշվեքննության իրականացման համար:
Խեղաթյուրումներ չեն հայտնաբերվել: Առկա են անհամապատասխանություն և կարևորություն ներկայացնող այլ փաստեր, որոնք ներկայացված են համապատասխանաբար 5-րդ և 6-րդ բաժիններում։


4. Հաշվեքննության օբյեկտի ֆինանսական ցուցանիշներ

Կոմիտեի 2022թ.-ի պետական բյուջեի տարեկան պլանը կազմել է 43,961,095.00 հազ. դրամ, ճշտված պլանը՝ 31,208,539.20 հազ. դրամ: Հաշվետու ժամանակահատվածի համար դրամարկղային ծախսը կազմել է 29,094,586.40 հազ. դրամ, փաստացի ծախսը՝ 29,154,613.41 հազ. դրամ։ Փաստացի կատարողականը ժամանակահատվածի ճշտված պլանի նկատմամբ կազմում է 93.2%: 
«1072 Ջրամատակարարաման և ջրահեռացման բարելավում» ծրագրի միջոցառումներից երկուսով տարեկան ճշտված պլանի նկատմամբ՝ 25,411.40 հազ. դրամ, դրամարկղային ծախս չի իրականացվել։ Մասնավորապես՝ «1072-11011 Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր» միջոցառմամբ նախատեսված տարեկան ճշտված պլանը կազմել է 14,878.00 հազ. դրամ, իսկ «1072-31009 ՀՀ տարածքում վարձակալի կողմից չսպասարկվող շոււրջ 560 բնակավայրերում ջրամատակարարման և ջրահեռացման համակարգերի կառուցում» միջոցառման նախատեսված տարեկան ճշտված պլանը՝ 10,533.40 հազ. դրամ։
Աղյուսակ 1
Կոմիտեի ֆինանսական ցուցանիշները[footnoteRef:1] [1:  Կոմիտեի 2022թ. տարեկան բյուջեի ֆինանսական ցուցանիշների վերաբերյալ ըստ միջոցառումների՝ հավելված 1։] 

2022թ. 
(հազ. դրամ)
	Ծրագիրը
	Տարեկան պլան
	Տարեկան  ճշտված պլան
	Տարեկան դրամարկղային ծախս
	Տարեկան փաստացի ծախս
	Տարեկան փաստը հաշվետու ժամանակահատվածի ճշտված պլանի նկատմամբ

	1004
	Ոռոգման համակարգի առողջացում
	29,780,721.40
	22,294,523.20
	21,049,331.34
	20,931,595.13
	94.4%

	1017
	Որոտան-Արփա-Սևան թունելի ջրային համակարգի կառավարում
	1,715,126.50
	1,391,179.10
	1,388,296.64
	1,407,696.44
	99.8%

	1027
	Կոլեկտորադրենաժային ծառայություններ
	290,823.90
	290,823.90
	289,610.50
	289,610.50
	99.6%

	1072
	Ջրամատակարարաման և ջրահեռացման բարելավում
	11,802,369.20
	6,692,389.70
	5,833,813.25
	5,991,974.58
	87.2%

	1109
	Ջրային տնտեսության ոլորտում ծրագրերի համակարգում և մոնիտորինգ
	366,654.00
	380,961.50
	376,341.05
	376,543.19
	98.8%

	1212
	Տարածքային զարգացում
	-
	61,532.20
	61,527.97
	61,527.97
	100%

	9025
	Աջակցություն ոռոգման համակարգի արդիականացմանը
	-
	91,729.6
	91,729.6
	91,729.6
	100%

	1015
	Սոցիալական փաթեթների ապահովում
	5,400.00
	5,400.00
	3,936.00
	3,936.00
	72.9%

	Ընդամենը
	43,961,095.00
	31,208,539.20
	29,094,586.40
	29,154,613.41
	93.2%




5. 
Անհամապատասխանությունների վերաբերյալ գրառումներ

ՀՀ էներգետիկ ենթակառուցվածքների և բնական պաշարների նախարարի 26.03.2019թ.-ի թիվ 60-Ա հրամանով կոմիտեին վերապահվել է հետևյալ իրավասությունը՝ պետական սեփականություն հանդիսացող ջրային համակարգերի կառավարման և անվտանգ օգտագործման, ջրային համակարգերի կառավարման ոլորտներում պետական քաղաքականության իրականացմանն ուղղված աշխատանքների ապահովում։
ՀՀ կառավարության 25.08.2016թ.-ի  թիվ 33 արձանագրային որոշմամբ հաստատվել է «Ոռոգման ոլորտի ֆինանսական կայունության բարելավման» ռազմավարությունը՝ 2017-2021թթ. համար։ Ռազմավարությամբ սահմանվել են հիմնական նպատակները, դրանց ապահովմանը միտված գործողությունների ուղղվածությունը, օրենսդրական բարեփոխումները, պետական բյուջեի միջոցների հաշվին ֆինանսավորվող կապիտալ ծախսային ծրագրերի իրականացումը, ոռոգման ջրի վճարների սահմանային մոտեցումները և կողմնորոշիչ մակարդակները, ըստ առանձին տարիների հիմնական շրջանակային ցուցանիշները (ոռոգելի հողատարածքները, էլեկտրաէներգիայի սպառումը, ոռոգման ջրի սակագները, հավաքագրումը, կորուստները, ընթացիկ ծախսածածկումը և այլն),                                                                            պետական ընթացիկ ֆինանսական աջակցության նպատակներն ու ձևերը, ոռոգման համակարգի ընկերությունների ծախսերի վերլուծությունը և կրեդիտորական պարտքերի վերակառուցումը և այլն։ 
Ռազմավարությունն ավարտվել է 2021թ.-ին։ 2022թ. և առաջիկա տարիների համար ռազմավարությունը բացակայում է։ 
Առկա է անհամապատասխանություն «Հայաստանի Հանրապետության ջրի ազգային ծրագրի մասին» օրենքի հոդված 32-ով սահմանված դրույթի նկատմամբ համաձայն որի «Կարճաժամկետ, միջնաժամկետ և երկարաժամկետ միջոցառումների փուլային ծրագիրը Հայաստանի Հանրապետության կառավարության սահմանած կարգով ենթակա է պարբերաբար թարմացման…» և ՀՀ կառավարության 08.01.2009թ. թիվ 33-Ն «Հայաստանի Հանրապետության ջրային ոլորտի հիմնախնդիրների լուծմանն ուղղված ծրագրի իրականացման կարճաժամկետ, միջնաժամկետ և երկարաժամկետ միջոցառումների փուլային ծրագրի պարբերաբար թարմացման կարգը և միջոցառումների իրականացման փուլային ծրագիրը հաստատելու մասին» որոշման հավելված 1-ի 9-րդ կետով սահմանված պահանջի նկատմամբ, որի համաձայն «Միջոցառումների ծրագիրը թարմացվում է յուրաքանչյուր 6 տարին մեկ անգամ, եթե անհրաժեշտություն չի առաջանում ավելի շուտ թարմացման համար»:
Հաշվեքննության օբյեկտի բացատրություն.
«Հայաստանի Հանրապետության ջրի ազգային ծրագրի մասին» օրենքի հոդված 32-ով սահմանված, ինչպես նաև ՀՀ կառավարության 08.01.2009թ. թիվ 33-Ն որոշման հավելվածի 1-ի 9-րդ կետով սահմանված պահանջի նկատմամբ, այն է՝ ջրային ոլորտի հիմնախնդիրների լուծման ուղղված ծրագրի իրականացման կարճաժամկետ, միջնաժամկետ և երկարաժամկետ միջոցառումների փուլային ծրագրի պարբերաբար թարմացման վերաբերյալ անհամապատասխանության առկայության մասին տեղեկացնում ենք, որ ՀՀ կառավարության 18.11.2021թ. թիվ 1902-Լ որոշմամբ, ի թիվս այլ ոլորտների, հաստատվել են ՀՀ ՏԿԵՆ ջրային կոմիտեի մասով 2021-2026 միջոցառումների ծրագրերը ըստ տարիների (հավելված 1-ի 77-88 կետեր)՝ ուղղված ջրային ոլորտի հիմնախնդիրների լուծմանը։
Մասնավորապես՝ 78-րդ կետով նախատեսված է ոռոգման համակարգերի արդյունավետ կառավարման ռազմավարության մշակում 2022-2023թթ., ինչը ներկայումս իրականացման փուլում է։ Ավելին՝ տվյալ հարցը քննարկվել է ՀՀ վարչապետի մոտ ս.թ. մարտի 10-ին (արձ.N Վ/50-2023), տրվել են համապատասխան հանձնարարականներ նոր ռազմավարության մշակման շրջանակների վերաբերյալ։

Հաշվեքննող խմբի արձագանքը.
Հաշվեքննության օբյեկտի կողմից տրված գործընթացի ընթացքի նկարագրությունն ընդունվել է ի գիտություն: Այնուհանդերձ 2022 թվականին չի պահպանվել «ՀՀ ջրի ազգային ծրագրի մասին» օրենքի հոդված 32‑ի պահանջն և բնագավառում միջոցառումներն իրականացվել են չունենալով գործող ռազմավարություն, որով սահմանված են ծրագրի վերջնարդյունքները, միջոցառումների նպատակները, պետական բյուջեի միջոցների օգտագործման հիմնավորումները, ոռոգման ջրի կառավարման համակարգի բարելավման գործողությունները, ըստ առանձին տարիների հիմնական շրջանակային ցուցանիշները (ոռոգելի հողատարածքները, էլեկտրաէներգիայի սպառումը, ոռոգման ջրի սակագները, գանձումները, կորուստները, ընթացիկ ծախսածածկումը և այլն), պետական ընթացիկ ֆինանսական աջակցության նպատակներն ու ձևերը, ոռոգման համակարգի ընկերությունների ծախսերի վերլուծությունն ու կրեդիտորական պարտքերի վերակառուցումը և այլն:

6. Այլ փաստեր

«1004-11001 Ոռոգում-ջրառ իրականացնող կազմակերպություններին ֆինանսական աջակցության տրամադրում» միջոցառում

01.02.2022թ.-ին Կոմիտեի և «Ջրառ» ՓԲԸ-ի միջև կնքվել է սուբսիդիայի տրամադրման պայմանագիր՝ 1,089,329.50 հազ. դրամ գումարով՝ ընկերության 2022թ. ֆինանսական ճեղքվածքի մարման նպատակով։ 2022թ. ընթացքում 1,089,329.50 հազ. դրամ սուբսիդիան «Ջրառ» ՓԲԸ-ին տրամադրվել է հանձնման‑ընդունման ակտերի հիման վրա։
ՀՀ կառավարության 2003թ. դեկտեմբերի 24-ի թիվ 1937-Ն «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» որոշման հավելվածի 8.3. կետով սահմանված է ՀՀ ֆինանսների նախարարություն տրամադրված սուբսիդիաների մասին տեղեկատվության ներկայացումը յուրաքանչյուր եռամսյակին հաջորդող ամսվա 25‑ը՝ կցելով տվյալ եռամսյակում հաստատված հանձնման‑ընդունման ակտերի պատճենները։
Սուբսիդիայի տրամադրման պայմանագրի 5.2 կետի համաձայն սուբսիդիայի տրամադրման նպատակով Կոմիտեն և «Ջրառ» ՓԲԸ-ն կազմում են հանձնման‑ընդուման ակտ, որտեղ «համառոտ նկարագիրը»-ում նշված է սուբսիդիայի ծախսման ուղղությունը։
2022թ. ընթացքում 1,089,326.5 հազ. դրամ գումարը Կոմիտեի կողմից 21.02.2022թ., 01.03.2022թ., 07.04.2022թ., 05.05.2022թ., 03.06.2022թ., 11.07.2022թ., 19.08.2022թ., 15.09.2022թ. և 12.12.2022թ. հանձնման‑ընդունման ակտերով տրամադրվել են «Ջրառ» ՓԲԸ-ին՝ կոնկրետ ծախսման ուղղությունների համար (Աղյուսակ 2)։ 
Աղյուսակ 2
«Ջրառ» ՓԲԸ-ի 2022թ. ընթացքում տրամադրված  սուբսիդիայի և փաստացի ծախսված ուղղությունների վերաբերյալ
(հազ. դրամ)
	հ/հ
	Անվանումը
	Տարվա ընթացքում տրամադրված սուբսիդիայի գումարը
	Տարվա ընթացքում  սուբսիդիայի փաստացի ծախսված ուղղությունները
	4-րդ եռամսյակի ընթացքում տրամադրված սուբսիդիայի գումարը
	4-րդ եռամսյակի ընթացքում սուբսիդիայի փաստացի ծախսված ուղղությունները

	1
	Աշխատավարձի գծով առաջացած պարտքի մարում
	201,329.5
	221,139.3
	71,329.5
	65,051.5

	2
	Կրեդիտորական պարտքեր
	68,000.0
	97,539.3
	18,000.0
	16,529.9

	3
	Հարկային պարտավորություններ, ԱԱՀ-ի մարում
	190,000.0
	194,378.1
	0.0
	4,378.1

	4
	Գարնան նախապատրաստական աշխատանքներ
	280,000.0
	129,216.3
	0.0
	0.0

	5
	Էլեկտրական էներգիայի պարտքի մարում
	350,000.0
	447,056.6
	0.0
	3,370.0

	ԸՆԴԱՄԵՆԸ
	1,089,329.5
	1,089,329.5
	89,329.5
	89,329.5



«Ջրառ» ՓԲԸ-ն 21.04.2022թ., 20.07.2022թ., 20.10.2022թ. և 12.01.2023թ. գրություններով ներակացրել է Կոմիտեին առաջին, երկրորդ, երրորդ և չորրորդ եռամսյակների սուբսիդիայի ծախսման ուղղությունները աճողական պարբերականությամբ։ 
Կոմիտեից ստացված տեղեկատվության ուսումնասիրությունից պարզվեց, որ «Ջրառ» ՓԲԸ-ն հանձնման‑ընդունման ակտերով ստացված ֆինանսական աջակցությունը, ինչպես երրորդ եռամսյակում, այնպես էլ չորրորդ եռամսյակում ծախսել է այլ համամասնությամբ։ 
Տարվա սկզբին «Ջրառ» ՓԲԸ-ի դեբիտորական պարտքը կազմել է 1,327,078.6 հազ. դրամ: Տարվա վերջի դրությամբ դեբիտորական պարտքը կազմել է 1,059,352.8 հազ. դրամ, որից միայն ՋՕԸ-երի մասով 1,046,999.5 հազ. դրամ կամ ընդհանուր դեբիտորական պարտքերի 98.83%-ը: Տարվա վերջի դրությամբ դեբիտորական պարտքը տարվա սկզբի համեմատ նվազել է 267,725.8 հազ. դրամով կամ 20.17%-ով: 
«Ջրառ» ՓԲԸ-ի կրեդիտորական պարտքը տարվա սկզբի դրությամբ կազմել է 145,285.21 հազ. դրամ, իսկ տարվա վերջի դրությամբ կազմել է 156,366.68 հազ. դրամ։ Տարվա վերջի դրությամբ կրեդիտորական պարտքը տարվա սկզբի համեմատ աճել է 11,081.47 հազ․ դրամով կամ 7.6%-ով։ 
Տարվա ընթացքում ջրտուքի դիմաց հասույթը կազմել է 1,624,850.2 հազ. դրամ, վճարումը՝ 1,904,360.9 հազ. դրամ, այդ թվում ՋՕԸ-երից՝ 1,896,637.67 հազ. դրամ։ ՋՕԸ-երին տրամադրված սուբսիդիայից ջրառի համար հատկացված գումարը կազմել է 1,461,243.6 հազ. դրամ կամ ՋՕԸ-երի կողմից կատրաված ընդհանուր վճարման 77%-ը:

 «1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառում

Կոմիտեի կողմից թվով 15 ՋՕԸ-ին տրամադրվել է 9,356,700.30 հազ. դրամի սուբսիդիա հետևյալ ծախսման ուղղությունների համար՝
· էլեկտրաէներգիա՝ 6,065,154.12 հազ. դրամ,
· գարնան նախապատրաստական աշխատանքներ՝ 832,996.5 հազ. դրամ,
· աշխատավարձ՝ 675,768.69 հազ. դրամ,
· հարկային պարտավորություններ՝ 275,122.42 հազ. դրամ,
· ստացված ջրառի դիմաց՝ 1,461,243.59 հազ. դրամ,
· շահագործման ծախսեր՝ 46,414.98 հազ. դրամ։
Հաշվեքննությամբ արձանագրվել է․ 
1. ՀՀ պետական բյուջեով նախատեսված սուբսիդիայի տրամադրման պայմանագրերում 2022թ.-ի հուլիս ամսից սկսված 3.4 կետը փոխվել է հետևյալ ձևակերպմամբ՝ Կոմիտեն իրավասու է Ընկերությունում (ՋՕԸ-ում) իրականացնել սուբսիդիայի գումարների ծախսման և արդյունավետության մոնիթորինգ (ստուգում): Չնայած այն փաստին, որ կետի պահանջը Կոմիտեի իրավասության շրջանակներում է, տարվա ընթացքում սուբսիդիայի գումարների ծախսման և արդյունավետության մոնիթորինգ (ստուգում) չի իրականացվել: 
2. «Արմավիր» ՋՕԸ-ի և «Ջրառ» ՓԲԸ-ի միջև 28,050.5 հազ. դրամի չափով վճարում իրականացնելու վերաբերյալ անհամաձայնությունը շարունակում է մնալ դեռևս չլուծված: Հարցին հաշվեքննող խումբը անդրադարձ էր կատարել նաև 9 ամսվա հաշվեքննության շրջանակներում։ «Ջրառ» ՓԲԸ-ի կողմից Կոմիտեին ուղղված 29.12.2022թ. թիվ 1354 գրությամբ «Ջրառ» ՓԲԸ-ն տեղեկացրել է, որ 14.01.2019թ. հայցադիմում է ներկայացվել Արմավիրի մարզի ընդհանուր իրավասության առաջին ատյանի դատարան, որը վերադարձվել էր թերությունների շտկելու և այն կրկին ներկայացնելու համար։ 29.12.2022թ. դրությամբ «Ջրառ» ՓԲԸ‑ն տեղեկացրել է Կոմիտեին, որ «կրկին հայցադիմում է պատրաստել դատարան դիմելու և կողմերի միջև պայմանագրով առաջացած իր իրավունքը իրացնելու համար»։
3. Հաշվեքննության օբյեկտին հաշվեքննողների կողմից գրավոր կերպով հարցում է իրականացվել «Հայաստանի Հանրապետության ջրօգտագործողների ընկերությունների և ջրօգտագործողների ընկերությունների միությունների մասին» օրենքի հոդված 18-ով նախատեսված՝ վերստուգող հանձնաժողովների կողմից ՋՕԸ‑երում առնվազն տարին մեկ անգամ անցկացրած ստուգումների վերաբերյալ եզրակացությունների մասին։ Հարցմանն ի պատասխան հաշվեքնության օբյեկտի կողմից տրվել է հետևյալ պարզաբանումը՝ ՀՀ ՏԿԵՆ ջրային կոմիտեի և ջրօգտագործողների ընկերությունների միջև իրավափոխհարաբերությունները կարգավորվում են ջրօգտագործողների ընկերություններին պետական ֆինանսական աջակցության տրամադրման պայմանագրերով։ Նշված պայմանագրերում՝ ջրօգտագործողների ընկերությունների վերստուգող հանձնաժողովների կողմից ստուգումների վերաբերյալ ՀՀ ՏԿԵՆ ջրային կոմիտե տեղեկատվության տրամադրում նախատեսված չէ։
4. Պետական բյուջեով նախատեսված սուբսիդիայի տրամադրման պայմանագրերի կետ 2.1-ի ՋՕԸ-երը պարտավորվել են իրենց սպասարկման տարածքների ջրօգտագործողներին 101,522.1 հեկտարի վրա ապահովել ոռոգման ջրի մատակարարման ծառայություններով՝ ընդհանուր 697,753.9 հազ. խմ: 
2022թ.-ի արդյունքային ցուցանիշների տարեկան պլանով նախատեսվել է 90,081.0 հեկտարի ջրամատակարարման համար 606.0 մլն խմ: Փաստացի ոռոգվել է 90,210.9 հեկտար ապահովելով 609,787.6 հազ. խմ ոռոգման ջուր: 
Տարվա սկզբին բոլոր ՋՕԸ-երի դեբիտորական պարտքը կազմել է 24,558,421.0 հազ. դրամ: Տարվա վերջի դրությամբ դեբիտորական պարտքը բոլոր ՋՕԸ-երի կազմել է 26,646,736.0 հազ. դրամ։ Տարվա սկզբի համեմատ դեբիտորական պարտքը աճել է 2,088,315.0 հազ. դրամով կամ 9%-ով: Կրեդիտորական պարքը տարվա սկզբի դրությամբ կազմել է 1,998,824.0 հազ. դրամ, իսկ տարվա վերջի դրությամբ՝ 2,562,696.0 հազ. դրամ։ Տարվա սկզբի համեմատ կրեդիտորական պարտքը աճել է 563,872.0 հազ. դրամով կամ 28.2%-ով:
Տարվա ընթացքում ՋՕԸ-երի ջրամատակարարման դիմաց հասույթը կազմել է 6,708,635.76 հազ. դրամ: 31.12.2022թ.-ի դրությամբ գանձումը մատակարարված ոռոգման ջրի դիմաց կազմել է 4,584,355.0 հազ. դրամ կամ հասույթի 68.3 %-ը:

Հաշվեքննության օբյեկտի բացատրություն.
«1004-11002 Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառման մասով հաշվեքննությամբ արձանագրված՝  ջրօգտագործողների ընկերություններին սուբսիդիայի տրամադրման պայմանագրերի 3.4 կետի համաձայն Ջրային կոմիտեի կողմից սուբսիդիայի ծախսման և արդյունավետվության մոնիթորինգ (ստուգում) չիրականացնելու վերաբերյալ (կետ.1) ներկայացնում ենք հետևյալ պարզաբանումները.
ա) պայմանագրի 3.4 կետում ամրագրված դրույթը իրավահարաբերություններում սահմանված է որպես իրավասություն այլ ոչ թե պարտականություն և մեր կարծիքով, որպես պահանջ՝ ինչպես նշված է արձանագրությունում, դիտարկվել չի կարող։ Նշված իրավասությունը Ջրային կոմիտեի կողմից կիրացվի օբյեկտիվ անհրաժեշտություն առաջանալու դեպքերում։
բ)  ոռոգման համակարգի սուբսիդավորման գործընթացի տարիների փորձը ցույց է տալիս, որ այդ գումարների ծախսման մոնիթորինգի (ստուգման) անհրաժեշտությունը հիմնականում առաջանում է ջրօգտագործողների ընկերությունների կողմից սուբսիդիայի գումարները գարնան նախապատրաստական աշխատանքների ծախսման ուղղությամբ։
Սուբսիդիայի պայմանագրի 3.4 կետում սահմանված դրույթը ամրագրվել է 2022 թվականի հուլիս ամսից սկսած, երբ գարնան նախապատրաստական աշխատանքները ավարտվել էին ամիսներ առաջ և ոռոգման ինտենսիվ ժամանակաշրջանով պայմանավորված՝ ոռոգման համակարգերի շուրջօրյա աշխատանքային ռեժիմի պայմաններում, կատարված աշխատանքների մոնիթորինգի (ստուգման) իրականացումը տեխնիկապես անհնարին էր։
գ) սուբսիդիայի գումարների ծախսման մյուս հիմնական ուղղությունների մասով (էլեկտրաէներգիա, աշխատավարձ, հարկային պարտավորություններ և այլն) Ջրային կոմիտեի տիրապետման տակ գտնվող տեղեկատվական և հաշվետվողական համակարգը թույլ է տալիս համապատասխանության վերլուծությունններ իրականացնել անմիջապես Ջրային կոմիտեում։
Այսպես՝ 2010 թվականից գործող ջրի կառավարման էլեկտրոնային GIS համակարգը թույլ է տալիս յուրաքանչյուր տասնօրյակի կտրվածքով ստանալ տեղեկատվություն ջրօգտագործողների, ոռոգվող հողերի, ինքնահոս ու մեխանիկական ջրառի, ջրտուքի, ջրի կորուստների, հասույթի ու գանձումների, ծախսված էլեկտրաէներգիայի վերաբերյալ։ Ընդ որում՝ համակարգը թույլ է տալիս տվյալները գեներացնել ընդհուպ մինչև յուրաքանչյուր ջրօգտագործողի ոռոգվող հողատարածք, այդ թվում էլեկտրոնային քարտեզի վրա պատկերմամբ՝ հողատարածքի չափը, մշակաբույսերի տեսակն ու համապատասխան տարածքը, կատարված ջրումները՝ ըստ օրերի ստացված ջրաքանակները, գոյացած հասույթն ու կատարված վճարումները։
Սուբսիդիայի գումարների հիմնական ուղղության՝ էլեկտրաէներգիայի ծախսի և մղված ջրաքանակի համապատասխանությունը ճշտելու հնարավորությունն է տալիս GIS համակարգի տվյալների համադրումը համակարգում  մուտքագրված մեկ այլ՝ 5-ՋՏ մեխանիկական ջրարտադրության հաշվետվության տվյալների հետ, որտեղ զետեղված են յուրաքանչյուր մեխանիկական ջրաղբյուրի (պոմպակայան, խորքային հոր) պարամետրերը, յուրաքանչյուր ամիս մղված (վերամղված) ջրաքանակը, ջրտուքի կետը, ծախսված էլեկտրաէներգիան։ Այդ տվյալները համադրվում են նաև «Հայաստանի էլեկտրական ցանցեր» ՓԲԸ-ի պաշտոնական տվյալների հետ, վերլուծվում, ամփոփվում և ներկայացվում  Ջրային կոմիտեի ղեկավարությանը։ Նշված վերլուծությունները ներկայացվում են նաև ՋՕԸ-երի բյուջեների նախագծերի քննարկման ժամանակ։
դ) սուբսիդիայի գումարների ծախսման մյուս հիմնական ուղղությունների մասով (հարկային պարտավորություններ, աշխատավարձ) ընկերություններում մոնիթորինգ (ստուգում) իրականացնելու անհրաժեշտությունը նվազեցված է, քանի որ ղեկավարվելով սուբսիդիայի պայմանագրի 3.2 կետի դրույթով, ՋՕԸ-երը սուբսիդիայի գումարի յուրաքանչյուր չափաքանակ ստանալու ժամանակ Ջրային կոմիտե են ներկայացնում այդ ծախսերը հիմնավորող անհրաժեշտ ակզբնական փաստաթղթերը։
Հաշվեքննությամբ արձանագրված 4-րդ կետի մասով տեղեկացնում ենք, «Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառման բյուջեն և միջնաժամկետ ծախսային ծրագիրը պլանավորվում է 2021 թվականին 2020 թվականի փաստացի ցուցանիշների հիման վրա։ Ջրօգտագործողների ընկերություններին պետական բյուջեով նախատեսված սուբսիդիայի տրամադրման պայմանագրերի 2.1 կետում նշվում են ֆինանսական հոսքերով ջրօգտագործողների ընկերությունների սպասարկման տարածքի հայտարարված ոռոգելի հողերի ոռոգման ջրի մատակարարման կանխատեսումային ցուցանիշները, ուստի 2022 թվականի տարեկան պլանով փաստացի արդյունքային ցուցանիշները կարող են փոփոխվել։ 
Կրեդիտորական պարտքի աճը 563.9 մլն դրամով պայմանավորված է նաև «ՀԷՑ» ՓԲԸ-ի նկատմամբ 545.7 մլն դրամ էլեկտրական էներգիայի պարտքով, որից՝ հաշվարկված տույժը  կազմում է շուրջ 102 մլն դրամ։ Ներկայումս ձևավորված տույժերի դուրս գրման գործընթացը գտնվում է «ՀԷՑ» ՓԲԸ-ի հետ քննարկման փուլում։

Հաշվեքննող խմբի արձագանքը.
Հաշվեքննության օբյեկտի կողմից ներկայացված պարզաբանումներից ա) կետի վերաբերյալ՝ հաշվեքննությամբ արձանագրվել է, որ պայմանագրի 3.4 կետով ամրագրված մոնիթորինգ իրականացնելու իրավասությունը չի իրականացվել, արձանագրումը չի վերաբերում պարտավորության չիրականացմանը: Մյուս կետերով ներկայացված պարզաբանումները ընդունվել են ի գիտություն։

«1017-11001 Արփա-Սևան թունելի ընթացիկ շահագործում և պահպանում» միջոցառում 

«1017-11001 Արփա-Սևան թունելի ընթացիկ շահագործում և պահպանում» միջոցառման համար տարեկան պլանով նախատեսվել է 100,000.00 հազ. դրամ, ճշտված պլանը կազմել է 273,600.00 հազ. դրամ, փաստը՝ 273,600.00 հազ. դրամ, որն իրենից ներակայացնում է՝
 Կոմիտեի և «Արփա-Սևան» ԲԲԸ-ի միջև 17.08.2004թ. կնքված Որոտան‑Արփա-Սևան հիդրոհանգույցի ջրային համակարգի հավատարմագրային կառավարման հանձնելու մասին պայմանագիրը 205,800.00 հազ. դրամ արժեքով:
 Կոմիտեի և «Թունել» ՍՊԸ-ի միջև 13.07.2022թ. կնքված պետության կարիքների համար ծառայությունների մատուցման պետական գնման պայմանագիրը 67,800.00 հազ. դրամ։
 «Պետական սեփականություն հանդիսացող` Որոտանի հիդրոհանգույցի և Արփա-Սևան թունելի ջրային համակարգը հավատարմագրային կառավարման հանձնելու մասին» ՀՀ կառավարության 18.12.2003թ. թիվ 1781-Ն որոշման հավելված 2-ի համաձայն՝ հավատարմագրային կառավարման հանձնելու մասին պայմանագիրը կնքվում է 5 (հինգ) տարի ժամկետով, որը հետագայում կարող է երկարաձգվել յուրաքանչյուր անգամ 5 (հինգ) տարով, բայց ոչ ավելի, քան 2021 թվականի դեկտեմբերի 31-ը։ 2004թ. օգոստոսի 17-ին «Արփա-Սևան» ԲԲԸ-ի հետ կնքվել է Որոտան-Արփա-Սևան հիդրոհանգույցի ջրային համակարգը հավատարմագրային կառավարման հանձնելու մասին պայմանագիր, որի վերջնաժամկետը (ներառյալ՝ պայմանագրի փոփոխությունները) 2021 թվականի դեկտեմբերի 31-ն է (09.01.2017թ. թիվ 11 համաձայնագրով շահագործման և սպասարկման ծառայության ամսական գումարը կազմում է 17,150.0 հազ. դրամ)։ 
Այնուհետև ՀՀ կառավարության 03.03.2022թ. թիվ 242-Ն որոշմամբ և ՀՀ կառավարության 29.12.2022թ.-ի թիվ 2094-Ն որոշմամբ փոփոխություններ են կատարվել ՀՀ կառավարության 18.12.2003թ. թիվ 1781-Ն որոշման մեջ, որոնց վերջնարդյունքով վերջնաժամկետ է սահմանվել 2023 թվականի դեկտեմբերի 31-ը։
ՀՀ կառավարության 2021թ. հունիսի 17-ի թիվ 1016-Ա որոշմամբ ՝ Կոմիտեին ամրացված «Որոտան-Արփա-Սևան» հիդրոհանգույցի ջրային համակարգն իր սպասարկման, շահագործման և պահպանման համար անհրաժեշտ շենք շինություններով, դրանց զբաղեցրած, սպասարկման ու օգտագործման համար անհրաժեշտ հողամասերը, ինչպես նաև հիմնական և շրջանառու այլ միջոցները անհատույց օգտագործման իրավունքով հանձնել «Ջրառ» ՓԲԸ-ին։ Որոշման 4-րդ կետի համաձայն՝ ՀՀ տարածքային կառավարման և ենթակառուցվածքների նախարարը պետք է մինչև 2021 թվականի դեկտեմբերի 1-ը ապահովեր Կոմիտեի և «Ջրառ» ՓԲԸ-ի միջև անհատույց օգտագործման իրավունքի պայմանագրի կնքումը՝ սկսած 2022 թվականի հունվարի 1-ից հիդրոհանգույցի սպասարկման, շահագործման ու պահպանման աշխատանքներն «Ջրառ» ՓԲԸ-ի կողմից իրականացնելու համար: 
ՀՀ կառավարության 03.03.2022թ. թիվ 240-Ա որոշմամբ փոփոխություն է կատարվել 17.06.2021թ. թիվ 1016-Ա որոշման մեջ, որով անհատույց օգտագործման իրավունքի պայմանագրի կնքման վերջնաժամկետ է սահմանվել 2022թ. դեկտեմբերի 1-ը, իսկ հիդրոհանգույցի սպասարկման, շահագործման ու պահպանման աշխատանքների սկիզբը «Ջրառ» ՓԲԸ-ի կողմից՝ 2023 թվականի հունվարի 1-ը։ 
ՀՀ կառավարության 2021 թվականի հունիսի 17-ի թիվ 1016-Ա որոշմամբ հաստատված պահանջների կատարման նպատակով իրականացվել է գույքագրում։ Ըստ նույն որոշման փոփոխություն կատարելու հիմնավորման «… ի հայտ են եկել մի շարք տեխնիկական խնդիրներ, որոնց պարագայում անհնար է դարձել 2022 թվականի հունվարի 1-ից «Ջրառ» ՓԲԸ-ի կողմից հիդրոհանգույցի շահագործումն ու պահպանումն իրականացնելը»: 13.07.2022թ.-ին Կոմիտեի և «Թունել» ՍՊԸ-ի միջև կնքվել է պայմանագիր ՋԿ-ԳՀԾՁԲ-22/10 ծածկագրով 67,800.0 հազ. դրամ արժեքով՝ ուսումնասիրություն իրականացնելու համար, որի արդյունքում սահմանվել են հիդրոհանգույցի շահագործման կանոնները, ֆինանսական միջոցների չափը, կազմվել են անհրաժեշտ տեխնիկական միջոցների, սարքերի, սարքավորումների և անհրաժեշտ մասնագետների ցանկերը, վերգետնյա և ստորգետնյա շենք‑շինությունների տեխնիկական վիճակի մասին տեղեկանքները և այլն։

Հաշվեքննության օբյեկտի բացատրություն.
«1017-11001 Արփա-Սևան թունելի ընթացիկ շահագործում և պահպանում» միջոցառմամբ հաշվեքննությամբ արձանագրված է, որ ՀՀ կառավարության 2021 թվականի հունիսի 17-ի թիվ 1016-Ա որոշմամբ հաստատված պահանջների կատարման նպատակով իրականացվել է գույքագրում, որի ընթացքում ի հայտ եկած խնդիրների պատճառով համակարգի շահագործումն ու պահպանությունը «Ջրառ» ՓԲԸ-ի կողմից դարձել է անհնարին։
Այս առումով Ջրային կոմիտեն տեղեկացնում է, որ «Ջրառ» ՓԲԸ-ի կողմից հիդրոհանգույցի շահագործման և պահպանման իրականացումը անհնարին է դարձել ընկերությունում անհրաժեշտ տեխնիկական միջոցների՝ սարքերի և սարքավորումների, ինչպես նաև համապատասխան մասնագիտական կադրերի բացակայության պատճառով։



Հաշվեքննող խմբի արձագանքը.
ՀՀ կառավարության 29 դեկտեմբերի 2022 թվականի թիվ 2104-Ա որոշմամբ կատարվել է փոփոխություն ՀՀ կառավարության  17 հունիսի 2021 թվականի թիվ 1016‑Ա որոշման մեջ, որով  Կոմիտեի և «Ջրառ» ՓԲԸ-ի միջև անհատույց օգտագործման իրավունքի պայմանագրի կնքման վերջնաժամկետը սահմանվել է մինչև 2023 թվականի թվականի դեկտեմբերի 1-ը, իսկ  հիդրոհանգույցի սպասարկման, շահագործման ու պահպանման աշխատանքներն «Ջրառ» ՓԲԸ-ի կողմից իրականացնելը՝ սկսած 2024 թվականի հունվարի 1-ից։
Հաշվի առնելով մի կողմից խնդրո առարկայի վերաբերյալ «Ջրառ» ՓԲԸ-ի դիրքորոշումը՝ Արփա-Սևան թունելի ընթացիկ շահագործումը և պահպանումը ստանձնելու անհնարինության վերաբերյալ, և մյուս կողմից ՀՀ կառավարության որոշման ժամկետի երկարաձգումները փաստում են այն մասին, որ խնդիրը շարունակում է մնալ ոչ իրատեսական:

7. Հետհսկողական գործընթաց

	Անհրաժեշտ է փաստել, որ մի շարք անհամապատասխանություններ, ինչպես նաև նկատառումներ, որոնք արձանագրվել էին Կոմիտեի 2022 թվականի պետական բյուջեի երեք, վեց և ինն ամիսների մուտքերի ձևավորման և ելքերի իրականացման կանոնակարգված գործունեության կատարման հաշվեքննության արդյունքներն իրականացնելիս  արդեն իսկ շտկվել են կամ նախատեսվում են հաշվի առնել 2023թ. գործունեության ընթացքում: Մասնավորապես.
1) ՀՀ կառավարության 24.12.2003թ. թիվ 1937-Ն որոշմամբ հաստատված «ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգ»-ի 8-րդ կետի դ) ենթակետի պահանջի վերաբերյալ հաշվեքննության օբյեկտի կողմից նախատեսվել է հաշվի առնել 2023 թվականի կնքվելիք պայմանագրում։
2) ՀՀ կառավարության 24.12.2003թ. թիվ 1937-Ն որոշմամբ հաստատված «ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգ»-ի 8-րդ կետի է) ենթակետի պահանջի վերաբերյալ հաշվեքննության օբյեկտի կողմից նախատեսվել է հաշվի առնել 2023 թվականի կնքվելիք պայմանագրում։
3) ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 5-րդ կետի պահանջի վերաբերյալ հաշվեքննության օբյեկտի կողմից տեղեկացվել է, որ «ՀՀ կառավարության 24.12.2003թ. թիվ 1937-Ն որոշմամբ հաստատված կարգի 5-րդ կետի պահանջների մասով տեղեկացվել է, որ 11 դրամ/խմ սակագնի պահպանումը պայմանավորված է նրանով, որ դեռևս քննարկման փուլում է ռազմավարության ընդունումը»։
4) ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետի պահանջի վերաբերյալ հաշվեքննության օբյեկտի կողմից տեղեկացվել է, որ «ՀՀ կառավարության 24.12.2003թ. թիվ 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետի պահանջների կիրառումը նոր ռազմավարության մշակման ընթացքում ընտրված խորհրդատուի հետ կքննարկվի գործողությունների ծրագրի մշակման առաջարկությունում»։
5) ՀՀ ֆինանսների նախարարության կայքում (www.minfin.am) յուրաքանչյուր ամսվա համար հրապարակվող՝ «Շինարարության ոլորտի ինդեքսներ»-ի վերաբերյալ պահանջի  հաշվեքննության օբյեկտի կողմից տրվել է հետևյալ  արձագանքը՝ «Ջրային կոմիտեի նախագահի հրամանով ստեղծված հանձնաժողովի անդամների կողմից հաշվի կառնվի 2023 թվականի գարնան նախապատրաստական աշխատանքների ակտերի ուսումնասիրության ժամանակ»։
6) Վեդու պատվարի և ոռոգման համակարգերի կառուցման աշխատանքների կապալառուի պայմանագրի «Ընդհանուր պայմանների» 14.2, 14.3 կետերի և «Մրցույթի նամակի և մրցույթի հավելվածի» համաձայն, պայմանագրի կանխավճարը կազմում է պայմանագրի գումարի 20%-ը, որը պետք է մարվի հավասարաչափ տոկոսներով՝ յուրաքանչյուր հաջորդող վճարման սերտիֆիկատից: Հաշվեքննության օբյեկտի կողմից տեղեկացվել է, որ ներկայումս կանխավճարի մարումներն իրականացվում են Պայմանագրի 9-րդ փոփոխությամբ սահմանված դրույթին համապատասխան, այն է՝  «Սկսած 40-րդ վճարման վկայականից կանխավճարը կմարվի համամասնորեն յուրաքանչյուր հաջորդ վճարման վկայականից մինչև շինարարական աշխատանքների ավարտը»։ 
		
		Հավելված

7) ՀՀ կառավարության 2021թ. հունիսի 17-ի թիվ 1016-Ա որոշման 4-րդ կետի պահանջի վերաբերյալ պահանջի հաշվեքննության օբյեկտի կողմից տրվել է հետևյալ  արձագանքը՝ 
ՀՀ ՀԱՇՎԵՔՆՆԻՉ ՊԱԼԱՏԻ ԸՆԹԱՑԻԿ ԵԶՐԱԿԱՑՈՒԹՅՈՒՆ | 2023

«ՀՀ կառավարության 2021 թվականի հունիսի 17-ի N 1016-Ա որոշմամբ հաստատված պահանջների կատարման նպատակով իրականացվել է գույքագրում։ Ի հայտ են եկել մի շարք տեխնիկական խնդիրներ, որոնց արդյունքում անհնարին է դարձել «Ջրառ» ՓԲԸ-ի կողմից հիդրոհանգույցի շահագործման և պահպանման իրականացումը 2022 թվականի հունվարի 1-ից: ՀՀ կառավարության 03.03.2022թ. N 240-Ն որոշմամբ ժամկետը երկարաձգվել է մինչև 01.12.2022թ.։ 2022 թվականին մրցութային կարգով ընտրված մասնագիտական կազմակերպության կողմից իրականացվել է ուսումնասիրություն, որի արդյունքում սահմանվել են հիդրոհանգույցի շահագործման կանոնները, ֆինանսական միջոցների չափը, կազմվել են անհրաժեշտ տեխնիկական միջոցների, սարքերի, սարքավորումների և անհրաժեշտ մասնագետների ցանկերը, վերգետնյա և ստորգետնյա շենք-շինությունների տեխնիկական վիճակի մասին տեղեկանքները և այլն։  Մասնագիտական կազմակերպության կողմից ձեռք բերված նյութերի հիման վրա ներկայումս քննարկվում է 2023 թվականից  հիդրոհանգույցի  անվտանգ և անխափան շահագործման հարցը»։
8) «Ջրառ» ՓԲԸ-ի կողմից կնքված  սուբսիդիայի տրամադրման պայմանագրի 3.2 կետով սահմանված, ներկայացված հաշվետվությունների և 5.2 կետով նախատեսված ծախսման ուղղությունների միջև առկա տարբերություն։ Հաշվետվություններով ներկայացված փաստացի ծախսված սուբսիդիայի գումարները ըստ հանձնման‑ընդունման ակտերի ծախսման ուղղությունների չեն համապատասխանում։ Հաշվեքննության օբյեկտի կողմից տեղեկացվել է, որ «Ջրառ» ՓԲԸ-ի հետ 2023թ.-ին կնքված պայմանագրում կատարվել են հաշվեքննությամբ արձանագրված պայմանագրի կետերի փոփոխություններ։
9) 30.09.2022թ.-ի դրությամբ տրամադրված տեղեկատվությամբ ՋՕԸ‑երի դեբիտորական պարտքերի և ՋՕԸ-երի կրեդիտորական պարտքերի միջև առկա է տարբերություն՝ Արմավիր ՋՕԸ 28,050.5 հազ. դրամի չափով: Հաշվեքննության օբյեկտի կողմից տեղեկացվել է, որ խնդրի լուծման հետ կապված միջոցներ են ձեռք առնվել։
10) Համաձայն ջրային կոմիտեի նախագահի 03.02.2022թ. թիվ 12-Ա հրամանի ստեղծվել են աշխատանքային խմբեր, որոնց նպատակն է գարնան նախապատրաստական աշխատանքներ (ԳՆԱ) ուսումնասիրելը և գործընթացի արդյունավետության բարձրացմանը միտված միջոցառումներ իրականացնելը։ Հրամանի 2-րդ կետով աշխատանքային խմբերի ղեկավարները պարտավոր են կատարվող աշխատանքների ընթացքի վերաբերյալ զեկուցել ամենօրյա պարբերականությամբ, իսկ աշխատանքներն ավարտելուց հետո ներկայացնել ամփոփ հաշվետվություն։ Երրորդ եռամսյակի ընթացքում ստեղծված աշխատանքային խմբերը այցելություններ չեն իրականացրել և առկա չեն աշխատանքներն ավարտելուց հետո ամփոփ հաշվետվությունները։ Չի պահպանվել կոմիտեի նախագահի 03.02.2022թ. թիվ 12-Ա հրամանի պահանջը։ Հաշվեքննության օբյեկտի կողմից ստացվել է հետևյալ արձագանքը. «Ջրային կոմիտեի նախագահի 03.02.2022թ. N 12-Ա հրամանով ԳՆԱ-ի մասով ստեղծված աշխատանքային խմբերի կողմից ջրօգտագործողների ընկերություններ այցելություններ չիրականացնելու մասով տեղեկացնում ենք, որ երրորդ եռամսյակում աշխատանքային խմբերի այցելությունները ջրօգտագործողների ընկերություններ համարվել են ոչ նպատակահարմար` հաշվի առնելով Ջրային կոմիտեի պահպանման ծախսերով նախատեսված համապատասխան հոդվածի գումարի սղությունը, ինչպես նաև նկատի ունենալով որ ոռոգման համակարգերը` այդ թվում վերանորոգված և մաքրված արդեն իսկ գտնվել են լիարժեք շահագործման մեջ»:



8. Առաջարկություններ
Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ձեռնարկել միջոցառումներ՝
· Ռազմավարության մշակման և հաստատման գործընթացը ավարտելու ուղղությամբ։ 
· Հսկողական մեխանիզմների ներդրման և կատարելագործման ուղղությամբ, մասնավորապես՝ Հայաստանի տարածքային զարգացման հիմնադրամի և հավատարմագրային կառավարման հանձնված օբյեկտների պայմանագրերի կատարման նկատմամբ: 
· Սուբսիդիայի տրամադրման պայմանագրերում հսկողական գործառույթներ՝ մոնիտորինգ, ստուգում, աուդիտ, ամրագրելու և Կոմիտեին վերապահվող իրավասությունները կիրառելու ուղղությամբ։
· ՋՕԸ-երի և «Ջրառ» ՓԲԸ կրեդիտորական և դեբիտորական պարտքերի նվազեցման ուղղությամբ:
· Գարնան նախապատրաստական աշխատանքների ուսումնասիրման, կատարման ընթացքի և վերջնարդյունքի նկատմամբ անհրաժեշտ հսկողական գործառութներ իրականացնելու ուղղությամբ: Առաջնորդվել  ՀՀ ֆինանսների նախարարության կայքում (www.minfin.am) յուրաքանչյուր ամսվա համար հրապարակվող՝ «Շինարարության ոլորտի ինդեքսներ»‑ով, ապահովել ավարտված աշխատանքների ժամանակին և պատշաճ կերպով հանձնում‑ընդունում։
· ՋՕԸ-երի կողմից ջրամատակարարման դիմաց գանձումների ցուցանիշը բարձրացնելու ուղղությամբ: Այդ նպատակով ՀՀ կառավարության 5 հունվարի 2022 թվականի թիվ 16-Ն որոշման հավելված 2-ով հաստատված «Ջրօգտագործողների ընկերության կողմից ջրօգտագործողին ոռոգման ջուր մատակարարելու» օրինակելի պայմանագրում կատարել փոփոխություններ և սահմանել հստակ գործիքակազմ, դրանց չիրականացման դեպքում՝ զսպող մեխանիզմներ։

ՀՀ հաշվեքննիչ պալատի անդամ՝ 							Ա․ Գևորգյան

9. Հավելված
Հավելված 1
Կոմիտեի 2022թ. տարեկան բյուջեի ֆինանսական ցուցանիշներ
(հազ. դրամ)
	ԾԲ ծրագիր  Միջոցառում Ենթածրագիր
	 Հաշվետու ժամանակահատվածի պլան 
	 Հաշվետու ժամանակահատվածի ճշտված պլան 
	 Փաստ 
	 Փաստը հաշվետու ժամանակահատվածի ճշտված պլանի նկատմամբ 

	   Ը  Ն  Դ  Ա  Մ  Ե  Ն  Ը   
	   43,961,095.0   
	31,208,539.20
	29,094,586.35
	93.2%

	105010
	 ՀՀ տարածքային կառավարման և ենթակառուցվածքների նախարարության ջրային կոմիտե
	   43,955,695.0   
	31,203,139.20
	29,090,650.35
	93.2%

	1004
	 Ոռոգման համակարգի առողջացում 
	    29,780,721.4   
	    22,294,523.2   
	    21,049,331.3   
	94.4%

	 1004-11001 
	 Ոռոգում-ջրառ իրականացնող կազմակերպություններին ֆինանսական աջակցության տրամադրում 
	       1,089,329.5   
	       1,089,329.5   
	      1,089,329.5   
	100%

	 1004-11002 
	 Ոռոգման ծառայություններ մատուցող ընկերություններին ֆինանսական աջակցության տրամադրում 
	        4,651,816.6   
	      9,356,700.3   
	      9,356,700.3   
	100%

	 1004-11005 
	 Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի խորհրդատվություն և կառավարում 
	          469,810.7   
	          515,374.0   
	         466,761.8   
	90.6%

	 1004-11006 
	 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման ծրագրի խորհրդատվություն և կառավարում 
	           114,244.2   
	          259,685.4   
	           201,171.0   
	77.5%

	 1004-11007 
	 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում ծրագրի խորհրդատվություն և կառավարում 
	         683,200.0   
	         590,067.3   
	         472,383.2   
	80.1%

	 1004-11008 
	 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման ծրագրի երկրորդ փուլի խորհրդատվություն և կառավարում 
	           86,686.0   
	 -
	 -
	 -

	 1004-11009 
	 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարման դրամաշնորհային ծրագիր 
	            22,528.5   
	-
	- 
	 -

	 1004-11010 
	 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում 
	         442,398.6   
	          159,331.6   
	           142,184.7   
	89.2%

	 1004-11011 
	  Զարգացման ֆրանսիական գործակալության աջակցությամբ իրականացվող ոռոգման ոլորտի ֆինանսական կայունության և ոռոգման կառավարման կարողությունների բարելավման դրամաշնորհային ծրագրի խորհրդատվություն և կառավարում 
	           163,182.4   
	- 
	 -
	-

	 1004-11012 
	 Ֆրանսիայի Հանրապետության կառավարության աջակցությամբ իրականացվող՛ Վեդու ջրամբարի կառուցման դրամաշնորհային ծրագիր 
	 -
	          133,485.0   
	          118,775.0   
	89.0%

	 1004-11013 
	 Փոքր և միջին ջրամբարների կառուցման խորհրդատվություն և կառավարում 
	- 
	           29,480.0   
	           26,480.0   
	89.8%

	 1004-12002 
	 Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար   ենթակառուցվածքների և բնակելի տների կառուցում 
	          323,792.5   
	- 
	- 
	- 

	 1004-31001 
	 Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում 
	       4,440,349.4   
	       4,095,820.4   
	      3,496,481.3   
	85.4%

	 1004-31002 
	 Ոռոգման համակարգերի հիմնանորոգում 
	           591,154.3   
	          552,790.7   
	         546,874.2   
	98.9%

	 1004-31004 
	 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում 
	       4,562,766.9   
	- 
	- 
	- 

	 1004-31005 
	 Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում 
	        3,387,521.1   
	        3,491,021.2   
	       3,198,072.7   
	91.6%

	 1004-31007 
	 Ջրային տնտեսության հիդրոտեխնիկական սարքավորումների տեղադրման աշխատանքներ 
	         929,828.9   
	         825,097.9   
	         782,467.3   
	94.8%

	 1004-31009 
	 Օրվա կարգավորման ջրավազանների կառուցում և վերակառուցում 
	          492,962.4   
	          260,565.1   
	         246,207.0   
	94.5%

	 1004-31010 
	 Հեր-Հերի ջրամբարից ինքնահոս ջրատարի կառուցում 
	         900,000.0   
	 -
	- 
	- 

	 1004-31011 
	 Խորքային հորերի վերականգնում 
	            49,497.7   
	 -
	 -
	- 

	 1004-31012 
	 Գետերի և հեղեղատարների տեղամասերի ամրացման և մաքրման աշխատանքներ 
	         923,499.7   
	          816,742.2   
	          792,915.4   
	97.1%

	 1004-31013 
	 Փոքր և միջին ջրամբարների կառուցում 
	      2,000,000.0   
	- 
	- 
	- 

	 1004-31014 
	 Ջրամբարների վերականգնման և վերազինման աշխատանքներ 
	       1,276,652.0   
	           73,596.0   
	          68,608.0   
	93.2%

	 1004-31016 
	 Եմ աջակցությամբ իրականացվող վարկային ծրագրի շրջանակներում ոռոգման համակարգի կառուցում  
	         579,500.0   
	- 
	- 
	- 

	 1004-31017 
	 Եմ աջակցությամբ իրականացվող վարկային ծրագրի շրջանակներում ջրամբարների կառուցում  
	       1,100,000.0   
	 -
	 -
	 -

	 1004-31018 
	 Եմ աջակցությամբ իրականացվող վարկային ծրագրի շրջանակներում ջրամբարների կառուցում   
	         500,000.0   
	 -
	 -
	 -

	 1004-31020 
	 Ոռոգման համակարգերի կառուցում 
	 - 
	           45,436.6   
	           43,920.0   
	96.7%

	 1017 
	 Որոտան-Արփա-Սևան թունելի ջրային համակարգի կառավարում 
	       1,715,126.5   
	       1,391,179.1   
	     1,388,296.6   
	99.8%

	 1017-11001 
	 Արփա-Սևան թունելի ընթացիկ շահագործում և պահպանում 
	         100,000.0   
	         273,600.0   
	         273,600.0   
	100%

	 1017-21001 
	 Արփա-Սևան ջրային համակարգի տեխնիկական վիճակի բարելավում 
	         1,615,126.5   
	        1,037,710.1   
	       1,037,374.8   
	100%

	 1017-21002 
	 Արփա-Սևան ջրային համակարգի վերազինում 
	-  
	           79,869.0   
	            77,321.8   
	96.8%

	 1027 
	 Կոլեկտորադրենաժային ծառայություններ 
	        290,823.9   
	        290,823.9   
	        289,610.5   
	99.6%

	 1027-11001 
	 Կոլեկտորադրենաժային ցանցերի պահպանում և շահագործում 
	         290,823.9   
	         290,823.9   
	         289,610.5   
	99.6%

	 1072 
	 Ջրամատակարարաման և ջրահեռացման բարելավում 
	    11,802,369.2   
	     6,692,389.7   
	     5,833,813.3   
	87.2%

	 1072-11004 
	 Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագիր 
	             6,970.7   
	-  
	 - 
	-  

	 1072-11005 
	 Եվրոպական ներդրումային բանկի աջակցությամբ իրականացվող Երևանի ջրամատակարարման բարելավման ծրագիր 
	          269,377.1   
	          160,021.6   
	         135,356.0   
	84.6%

	 1072-11007 
	 Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ 
	            45,719.8   
	            34,210.3   
	           27,802.5   
	81.3%

	 1072-11009 
	 Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագրի ուղեկցող միջոցառման 3-րդ բաղադրիչ 
	           454,215.1   
	           454,215.1   
	          434,517.5   
	95.7%

	 1072-11011 
	 Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր 
	 - 
	            14,878.0   
	 - 
	 - 

	 1072-12001 
	 Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ 
	        1,490,102.2   
	            10,128.0   
	             7,757.7   
	76.6%

	 1072-31001 
	 Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում 
	        3,321,413.5   
	        1,793,317.2   
	      1,486,999.7   
	82.9%

	 1072-31002 
	 Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում 
	       3,328,120.4   
	       2,533,944.6   
	      2,064,634.4   
	81.5%

	 1072-31003 
	 Եվրոպակական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում 
	          757,426.6   
	-  
	-  
	-  

	 1072-31004 
	 Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագրի շրջանակներում Ջրամատակարարման և ջրահեռացման ենթակառուցվածքների հիմնանորոգում 
	          757,426.6   
	-  
	-  
	- 

	 1072-31005 
	 Գերմանիայի զարգացման վարկերի բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագիր՛ երկրորդ փուլ 
	          123,023.5   
	           23,540.0   
	           23,539.7   
	100%

	 1072-31008 
	 Պարտադիր կապիտալ աշխատանքների ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում 
	          182,573.7   
	 - 
	-  
	-  

	 1072-31009 
	 ՀՀ տարածքում վարձակալի կողմից չսպասարկվող շոււրջ 560 բնակավայրերում ջրամատակարարման և ջրահեռացման համակարգերի կառուցում 
	          195,000.0   
	            10,533.4   
	 - 
	-  

	 1072-31010 
	 Ջրամատակարարման և ջրահեռացման համակարգի հիմնանորոգում 
	 - 
	        1,657,601.5   
	       1,653,205.7   
	99.7%

	 1072-31011 
	 Եմ աջակցությամբ իրականացվող վարկային ծրագրի շրջանակներում խմելու ջրի մատակարարման համակարգի կառուցում  
	          871,000.0   
	-  
	-  
	-  

	 1109 
	 Ջրային տնտեսության ոլորտում ծրագրերի համակարգում և մոնիտորինգ 
	        366,654.0   
	        380,961.5   
	         376,341.1   
	98.8%

	 1109-11001 
	 Ջրային տնտեսության ոլորտում պետական քաղաքականության մշակում, ծրագրերի համակարգում և մոնիտորինգ 
	         366,654.0   
	         376,784.0   
	          372,163.7   
	98.8%

	 1109-11002 
	 ՀՀ պետական կառավարման մարմինների կողմից  դիմումներ, հայցադիմումներ, դատարանի վճիռների  և որոշումների դեմ վերաքննիչ և վճռաբեկ բողոքներ ներկայացնելիս` «Պետական տուրքի մասին» ՀՀ օրենքով սահմանված վճարումներ 
	 - 
	                 120.5   
	                120.4   
	99.9%

	 1109-11003 
	 Պետ. մասնակցությամբ առևտրային կազմակերպ. կանոնադր. կապիտալում պետ. մասնակցության նվազ. ճանապարհով ակտիվների կազմից գույք առանձնացնելիս գույքն ստացող պետ. կառավարչ. հիմնարկի կողմից մատակարարին վճարման ենթակա ԱԱՀ-ի պարտավորութ. կատարման գծով  ծախսեր 
	-  
	             3,237.0   
	            3,236.9   
	100%

	 1109-31001 
	 Ջրային կոմիտեի տեխնիկական հագեցվածության բարելավում 
	-  
	                820.0   
	               820.0   
	100%

	1212
	Տարածքային զարգացում
	- 
	             61,532.2
	          61,527.9
	100%

	 1212-12003 
	 Պետական աջակցություն սահմանամերձ համայնքներին 
	-  
	           61,532.2   
	          61,527.9   
	100%

	9025
	Աջակցություն ոռոգման համակարգի արդիականացմանը
	-
	91,729.6
	91,729.6
	100%

	9025-12001
	Աջակցություն ոռոգման համակարգերի հիմնանորոգմանը
	-
	91,729.6
	91,729.6
	100%

	104016
	 ՀՀ աշխատանքի և սոցիալական հարցերի նախարարություն 
	            5,400.0   
	            5,400.0   
	            3,936.0   
	72.9%

	1015
	Սոցիալական փաթեթների ապահովում
	             5,400.0   
	             5,400.0   
	            3,936.0   
	72.9%

	 1015-12001 
	 Պետական հիմնարկների և կազմակերպությունների աշխատողների սոցիալական փաթեթով ապահովում 
	             5,400.0   
	             5,400.0   
	            3,936.0   
	72.9%

